
 Аннотация: Бухоро вилоятидаги Хадича кўли ва балиқчилик хўжаликлари сув 

ҳавзаларида учрайдиган балиқ ва балиқ чавоқларининг асосий озуқаси зоопланктон ва сув 

ўтларини кўпайтириш йўлларини ишлаб чиқиш. Аҳолига арзон ва сифатли балиқ 

маҳсулотларини етазиб беришдан иборат. 

 Калит сузлар: Балиқ, личинка, ихтиофауна, детрит, витамин, Фосфор, кальций, 

кальций, Кобальт, минерал, фауна, флора, микроскоп, дафния, зоопланктон, комбикорма, 

Хадича кўли, Латвия, Германия. 

 

Ишнинг долзарблиги. Ердаги фауна ва флораси груҳларининг асосий жон сақлаш 

муҳити бу сув ҳисобланади. Сув ҳавзалари экосистемасини тадқиқ қилишда ундаги ҳамма 

компонентларини биргаликда ўрганишни тақозо этилади. Бундай компонентларга 

балиқлар, сув ўтлари ва сувдаги умуртқасизлар мисол бўлади. Балиқчилик сунъий сув 

ҳавзалари зоопланктон организмларнинг сифат ва миқдор ўзгаришларини билиш учун шу 

организмларнинг биологияси, экологияси ва фаслларда тарқалиш қонуниятларини тадқиқ 

қилиш зарур. 

Сув биоценозидаги умуртқасизлар, тубан ўсимликлар балиқларнинг, асосан балиқ 

чавоқларининг озуқаси бўлиб ҳисобланади. Сув ҳавзаларида бундай организмларнинг 

бўлмаслиги ѐки жуда кам бўлишлиги балиқ чавоқларининг ривожланишини сусайтиради 

ва нобуд бўлиши кузатилади. 

Кўпчилик сув организмлари сувдаги кислород миқдори 0,2 мл/л – дан пасайиб кетса 

нобуд бўла бошлайди. Қиш ойларида эса бу организмлар сув хавзаларда жуда кам 

учрайди. Бахорда тубан сув ўтлари жуда тез суръатлар билан кўпайиб, бошқа 

организмларнинг кўпайишига имкон туғдиради. Аввало эшкакоѐқ қисқичбақасимонлар, 

сўнгра шохдормўйловлилар сони ва сифати ўсади. 

Ишнинг мақсади – Бухоро вилоятидаги Хадича кўли ва балиқчилик сунъий сув 

ҳавзаларида учрайдиган балиқ ва балиқ чавоқларининг асосий озуқаси зоопланктон ва сув 

ўтларини кўпайтириш йўлларини ўрганиш. 

Ишнинг аҳамияти. Олинган натижалар Хадича кўли ва сунъий ҳавзаларда балиқ 

етиштиришни жадаллаштириш ва балиқлар озиқасини ўрганиш орқали интенсив балиқ 

етиштириш. 

Адабиѐт маълумотлари ва ўзимизнинг тадқиқотлар натижасида Хадича кўли хавзаларида 

ўчрайдиган зоопланктон ва сув ўсимликларнинг балиқлар озиқаси сифатида ва балиқ 

махсулдорилигини оширишдаги роли бўйича маълумотлар тўпланди.  

Адабиётлар шарҳи. А.Г. Родина (1966) балиқ рационида детритлар ҳам бўлиши муҳим 

деб ҳисоблайди. Детритлар тирик ва парчалаѐтган ҳар хил организмлардан ташкил 

топганлиги сабабли, уларнинг такибида балиқлар учун зарур бўлган жуда кўп моддаларни 

учратиш мумкин.  

Сув ҳавзаларидаги балиқларни боқишда сапропел озуқага қўшимча градиент сифатида 

Латвияда синаб кўрилган (В.Я. Вимба, 1964). Уни зоғарабалиқ озуқасига 20% миқдорда 

қўшилганда балиқлар вазни 46% га, сув ҳавзасининг ҳосилдорлиги эса 51,9 5 ошган. 

Балиқ сеголеткалари тирик қолиши 32% кўпайган сапропелни ҳам қўритиб майдалаш ва 

кукун шаклида бериш кўпроқ фойда беради. Ҳар хил сув ҳавзаларида сапропелнинг 

таркибий қисми би рхил бўлмаганлигини ҳисобга олиб уни ишлатишдан олдин кимѐвий 

таркибини аниқлаш керак бўлади. 

Насл балиқларининг озуқасига бериладиган эътибор иккала жинсига ҳам бир хил бўлиши 

керак. Зоология фанининг классик олимлари М.Ф Иванов, П.Н.Кулешов, М.И. 

Придорогин ва бошқалар наслда ота организмнинг ролига алоҳида эътибор бериш 

кераклигини уқтириб ўтишган. 

Шпет Г.И. ва Пидгайко М.Л. (1967) дафния ва бошқа зоопланктон ҳамда бентос 

вакилларининг потенциял наслдорлигини хисоблаб чиқишган. Уларнинг маълумотлари 

бўйича битта урғочи Daphnia magna нинг 36 кун давомидаги потенциал кўпайиш 

махсулоти 142 кг га етиши мумкин экан. Айниқса жабра оѐқлилар ўзининг ўта 

махсулдорлиги билан ажралиб туради. Масалан, Streptocephalus torivicornis бир мартада 

500-600 та тухум қўяди ва бу жараѐн 3-5 кунда қайтарилиб туради. Enchionus calyciflorus 

ҳаѐти давомида 1000 та тухум қўяди. Brachionus calyciflorus номли каловратканинг қулай 

шароитдаги бир кеча-кундузлик миқдор жиҳатидан нисбий ўсиши 175% га етади. 

Тадқиқот услуллари. Сув ҳавзасининг табиий озиқа базасини баҳолаш учун албатта 

намуналар йиғилади. Бунинг махсус гидробиологик зарурий асбоб ускуналарга эга бўлиш 

керак. Йиғилган намуналар 4% формалин ва спирт эритмаларида фиксация қилинади. 

Йиғилган намуналарни ишлаш учун: микроскоп МБС-1, БИОЛАМ, электрон тарозидан 

фойдаланилади. Фитопланктон намуналарини йиғиш учун батометр, зоопланктон учун 

Джедди тўри, зообентос учун Петорсон, дночерпатели – Д/ч – 1/40м
2
, Богоров, Горяев 

ҳисоблаш камералари, аниқлагичлар ва адабиѐтлар бўлиши тавсия этилади.  

Ҳозирги даврда поликултурада ўтхўр бўлган балиқларни миқдорини ошириш ва бу 

балиқларни сув ўсимликлари ҳисобига етиштириш долзарб масалалардан бири бўлиб 

турибди. 

Балиқлар озиқасини етиштиришнинг усуллари. Сув ҳавзасининг ихтиофаунаси 

таркиби ва балиқларнинг ҳаѐт фаолиятининг маълум даражаси сув ҳавзасидаги озуқанинг 

миқдори, таркиби ва унинг сифати билан чамбарчас боғлиқ. Агарда сув ҳавзасидаги 

балиқларнинг озуқаси физиологик талаб даражасида бўлмаса, яъни етарли миқдорда 

бўлмаса, унда балиқларнинг ўсиш суръати, семизлиги ва серпуштлиги пасаяди ва балиқ 

маҳсулдорлиги кескин камаяди. 

Балиқ озуқасини шартли равишда тўрта категорияга бўлиш мумкин: 

1) Асосий озуқа балиқ турининг морфологияси ва биологик ҳусусиятларига мос келади 

ѐки балиқ севиб истеъмол қиладиган озуқа турлари; 

2) Иккинчи даражали озуқанинг бу тури балиқнинг овқат компонентининг таркибида тез-

тез учрайди, лекин кўп миқдорда эмас; 

3) Тасодифий озуқа, камдан-кам учрайди; 

4) Мажбурий озуқадан иборат, мавжуд балиқ турига хос бўлмаган озуқа объекти.  

Асосий озуқа, бўлмагандан кейин балиқ бошқа озуқа объектига мажбурий ўтади. 

Масалан, зоғоранинг юмшоқ сув ўтлари (ряска) билан озиқланишга ўтиши демак, мавжуд 

сув ҳавзасига зообентоснинг камлиги ѐки балиқ талабини қондирмаслигидир. Худди 

шундай ҳодисани леш, вобла, туркистон мўйловдорида ҳам учратиш мумкин. Агар сув 

ҳавзасида озиқа етралича хилма-хил бўлса, озуқа билан таъминланган бўлса, балиқ танлаб 

озиқланади. Балиқнинг танлаб озиқланиш шароити яратилса, балиқ маҳсулоти етарли 

бўлади. Сув ҳавзасида озуқа объекти қанчалик хилма-хил бўлса, балиқларда озуқа 

объектларини қамраб олишга мосланиши ҳам шаклланади.  

Барча балиқлар йиртқич, ѐки тинч балиқлар бўлмасин улар чавоқлик стадиясида асосан 

зоопланктон ва қисман фитопланктон билан озиқланади. Балиқ чавоқларнинг оғзи танага 

нисбатан катта ва оғиз олдинга қараб ҳаракатчан эмас. Катта бўлган озуқа объектини 

якка-якка олади. Озиқланиш усулига қараб йиртқичларга ўхшаб кетади, аммо озуқа 

объекти катталиги тинч балиқлар озуқа объектига яқин туради. Қуйидаги балиқлар оқча, 

вобла ва зоғора балиқ учун ривожланишнинг 4 та этап фарқини аниқлайди. 1) сариқлик 

билан озиқланиш этапи; 2) майда размерли озуқа объекти билан (содда ҳайвонлар) 

озиқланиш этапи; 3) ўртача катталикдаги озуқа объекти (дафния, циклоп) билан 

озиқланиш этапи. Ўрганилган турларининг ҳаммаси вояга етгандан кейин ўзига хос 

махсус озуқа объектига эга бўлиб, бу махсуслик озиқани қамраб олиш усули билан 

боғлиқ. Балиқчаларнинг ҳар бир озуқа объектининг алмашиниши ичак узунлигининг 

ўзгариши билан содир бўлади. Масалан: дарѐ, каналда балиқлар турли хил умуртқасизлар 

билан озиқланади, кўл шароитига тушиб қолганда озиқланиш характери кескин ўзгаради. 

Судак сеголеткалари (мальки) вақтида йиртқичликга ўтади, (5-8 см), унгача 

умуртқасизлар билан озиқланади. Бентосхўр балиқлар аввалига зоопланктон билан, 

кейинчалик бентос билан озиқланади. Планктонхўр балиқлар учун ѐш унчалик таъсир 

этмайди, чунки озиқланишнинг биринчи кунидан бошлаб умрини охиригача зоопланктон 

ва фитопланктон билан озиқланади (пеляд, чипор дўнгпешона, оқ дўнгпешона) чипор 

дўнгпешона қишда зообентос билан озиқланса, ѐзда эса зоопланктон билан озиқланади.  

Ҳовуз балиқчилик ҳўжалигини тўғри юритиш учун балиқнинг турли хил ривожлниш 

стадияси даврида озуқа таркиби ва сифат жиҳатдан ўзгаришини билиш билан бир қаторда 

уларнинг озуқа рационини билиш ҳам зарурдир. 

Хозирги кунда кўпчилик балиқлар учун озуқа рациони аниқланган, озуқа рациони 

балиқни сутка давомида сафланган энергиясини қоплаш учун тузилади.  

Балиқларнинг яна бир қимматбаҳо озуқа манбаси микроскопик сувўтлари бўлиб 

ҳисобланади. Улар орасида сунъий ҳовузларда ўстирилиб суспензия биомассаси ҳолида 

олинадиган хлорелла ва ценедесмус озуқа қиймати жиҳатидан жуда муҳим хисобланади. 

Чунки улар оқсил, ѐғ ва углеводларга бой бўлган ва ўстиришда унчалик катта сарф-

харажат талаб қилмайдиган сувўтлари бўлиб, марказлаштирилган катта ҳовузларларда, 

ѐки балиқ боқиладиган сув ҳавзаларининг ѐнида оқар латокларни тайѐрлаб ўстириш 

мумкин. Олимларнинг маълумотлари бўйича 1 га майдондан 75 дан 100 тоннагача 

хлорелланинг қуруқ ѐки 4500-6000 т яшил массасини олиш мумкин. Хлорелланинг оқсили 

таркибида нисбатан зарур бўлган аминокислоталарнинг деярли ҳаммаси (айниқса 

аргинин, гистидин, изолейцин, лизин,метионин, триптофан, аспарагин ва глутамин 

кислоталари, гликокол, серин, бета аланин) мавжуддир. Ушбу сув ўти таркибида А, В1, В2, 

В6, В12, С, D, К витаминлари, шунингдек некотин, пантотин ва фоле кислоталари 

аниқланган. Бундай витаминга ва аминокислоталарга бой бўлган сувўти озуқага қўшимча 

сифатида берилганда балиқларнинг ўсиш ва ривожланиши яхшиланиб мўлжалдаги 

ҳосилни олиш имконияти юзага келади. Айрим жойларда Chlorella ўрнига Scenedesmus, 

Ankistrodesmus ва Micractinium ўстирилади. Улар ҳам узининг озуқа қиймати бўйича 

хлореллага яқин туради.  

Кўпинчалик балиқларнингнинг озуқаси сифатида жўхори (қўқон жўхори) ишлатилади. Ёш 

зоғарабалиқларни майдаланган қўқон жўхори билан боқишда озуқа коиффенти 4,5 ни 

ташкил этади. Катта ѐшдагилариники эса 5 ни ташкил этиб, у маккажўхори ва арпаники 

билан деярли бир хил бўлади. Балиқларга озуқа сифатида ишлатиладиган хомашѐлар 

сифатида дуккакли ўсимликлар кўп ишлатилади. Жумладан, оқсил, ѐғ, крахмал ва 

витаминларга бой ҳамда серҳосил бўлади. Энг кенг тарқалган дуккакли ўсимликлардан 

бири бўрчоқ бўлиб, унинг таркибида оқсил жуда кўп бўлади. Донининг қуруқ 

концентратида 25 дан 30 фоизгача оқсил, 52-58 % азотсиз экстрак моддалар, 3 % сув ва 4 

% клетчаткадан иборат бўлади. 

Балиқларнинг озуқаси сифатида маҳаллий балиқчилик хўжаликларининг чиқиндилари ва 

хўжаликдаги сув ҳавзаларида ўсадиган организмлар (майда ѐввойи балиқлар, бақалар, 

итбалиқлар, молюскалар ва бош.) ҳам катта рол ўйнайди. Айниқса сувда ва қуруқликда 

яшовчи утлар таркибида оқсил, ѐғ ва углеводлардан ташқари ҳар хил витаминлар, 

минерал моддалар бўлиб, балиқлар рационинг қимматли махсулоти ҳисобланади. 

Қимматбаҳо озуқа сифатида гўшт комбинатларининг чиқиндилари ҳам ишлатилади. 

Зоғарабалиқнинг озуқаси сифатида озиқ-овқат ишлаб чиқариш корхоналарининг 

чиқиндиларидан маккажўхори уни, шрот, кунжут ва соя ўсимлиги кунжараси, солод 

ўсимталари ва пиво чиқмалари ҳам кенг миқѐсда ишлатилади. Умуман зоғара балиқлар 

ҳаммахўр бўлганлиги сабабли ҳар хил чиқиндилар, чигиркалар, чувалчанглар, 

хашаротларнинг личинкалари ва бошқа таркибида органик моддалар бўлган тирик 

организмларнинг барчасини ишлатса бўлаверади. 

Балиқлар озиқасида минерал моддаларнинг аҳамияти. Балиқларни сифатли боқиб 

ўстириш учун минерал моддаларнинг етарли бўлиши муҳим омиллардан бири бўлиб 

ҳисобланади. Минерал моддаларни макро ва микроэлементларга бўлинади. 

Макроэлементларни тана таркибида мингдан бир хиссадан то бир неча фоизгача, 

микроэлементларни эса мингдан кўп хиссадан то триллион хисса фоизгача (10
3 

дан 10
12

) 

кирадиган моддалар ташкил этади. Балиқлар учун минерал моддалар суяк моддаси 

таркибини ва моддалар алмашинишини ҳамда бошқа ҳаѐтий муҳим функцияларни 

таъминлаш учун хизмат қилади. Улар хужайра ва тўқималарнинг қурилиш материали 

бўлиб ҳам хисобланади. 

Минерал моддаларнинг етишмаслиги минерал моддаларнинг алмашинишини бузилишига 

ва балиқларнинг касалланишига, ҳатто уларнинг нобуд бўлишига олиб келиши мумкин. 

Улрнинг оқсиллар, витаминлар, ва гармонлар билан тўғридан-тўғри алоқаси борлиги ва 

энзиматик системаларнинг фаолиятида қатнашиши исботланган. Балиқларда 

микроэлементларнинг тўпланиши йил фасилларига, озуқа интенсивлигига ва уларнинг 

физиологик фаоллигига боғлиқ. Уларнинг ўсиш ва ривожланиши нафақат минерал 

моддаларнинг борлигига, балки нисбатига қараб ҳам ҳар хил бўлиши мумкин. Сувда 

эрувчи минерал моддалар балиқларнинг танасига жабра, оғиз бўшлиғидаги шиллиқ 

қаватлар, танасининг устки юзаси ва тангачалар орқали кириб боради. Аниқланиши 

бўйича магний, кальций, темир, цинк, стронций, натрий, йод, кобальт ва бошқа бир қатор 

катионлар балиқ тўқималарига ва органларига тана юзаси орқали ўтади. Жабра орқали ва 

тери қопламлари орқали эса анионлар; олтингугурт, углерод ва фосфорлар ўтади. Ҳар хил 

элементларнинг кириш интенсивлиги ва уларнинг балиқ танасидаги ҳосил қиладиган 

бирикмалари бир хил бўлмайди. Жабра варақлари, оғизнинг шиллиқ қавати ва тана орқали 

кальцийнинг (Са
45

) 69-88%, тери юзаси орқали 12% дан (тангачали зоғора балиқда) 31% 

гача (танаси тангачалар билан камроқ қопланган ойнасимон зоғара балиқда) ўтиши 

аниқланган. Сувда ҳар хил миқдордаги кальций бўлган сув ҳавзаларида кальцийнинг 

балиқ танасига ўтиши ҳам ҳар хил бўлган. Маълумотлар бўйича кальцийнинг энг кам 

ўтиш жараѐни сувда энг кўп кальций (150 мг/л) бўлиб, унинг Mg:Ca нисбати 1:11,1 ни 

ташкил этганда амалга ошган. Энг кўп ўтиши эса сувдаги концентрацияси 30 мл/л бўлиб, 

Mg:Ca =1:2,2 нисбатга тўғри келган. Кальцийнинг миқдори ҳар хил бўлган сувларда 

ўстирилган балиқлар вазн жиҳатидан ҳам бир-биридан анчагина фарқ қилган. Вазннинг 

максимал кўрсатгичи 150 мг/л ва Mg:Ca нисбати 1:11,1 бўлганда кузатилган. рН нинг паст 

бўлган шароитда калций алмашиниш жараѐни тезлашиб кетади ва балиқ организми кўп 

миқдорда кальций юқотади. Натижада сув ҳавзасидаги майда балиқлар тезда қирилиб 

кетади. Сув ҳавзалардаги балиқларнинг ҳаддан ташқари зич бўлиши ҳам балиқ танасидаги 

кальций миқдорини камайишига олиб келади. 

Фосфор (Р
32

) ионлари ҳам балиқ танасига жабра япроқчалари ва оғиздаги шиллиқ 

қаватлар орқали киради. Лекин балиқларнинг фосфорга бўлган эҳтиѐжининг 1,5% гина 

ушбу йўл билан қониқтирилади. Қолган қисми эса озуқа билан бирга кириб, тана 

тўқималарига тарқалади. Балиқ организмидаги фосфорнинг миқдори ундаги захира ѐғ 

миқдорига тескари пропорционл ҳолда тўпланади. Кальцийнинг нисбатан кўп тўпланиши 

балиқларнинг танасидаги оқсил миқдорининг ошиши билан бир хил кўтарилиб боради. 

Углеводнинг ва ѐғнинг алмашиниши ўз навбатида фосфорнинг органик ва ноорганик 

бирикмаларини нисбатига ҳам таъсир этади. Кальций ва фосфорнинг сувдан ўтган қисми 

асосан суякларда тўпланади. Фосфорнинг асосий қисми мускулларда ва юмшоқ 

тўқималарда ҳамда суюқ муҳитли жойларда тўпланади. Нормал шароитда яшаган 

балиқларда кальций ва фосфор 2:1 нисбатда бўлади. Ноорганик фосфор иссиққонли барча 

ҳайвонларникига ўхшаш балиқларда ҳам ичак орқали сўриб олинади. Айниқса ичакнинг 

олдинги қимида ушбу жраѐн интенсив ҳолда амлга ошади. Лекин фосфор қайси йўл билан 

балиқ организмига киришидан қатъий назар организм бўйлаб жуда тез тарқалади. 

Зоғора балиқларнинг 2 ѐшли индивидларида кальций ва фосфорнинг тўпланиш 

динамикаси уларнинг зичлик даражасига қараб ўзгариб боради. Зичлик ошган сари 

(айниқса вегетация охирида) уларнинг миқдори камайиб боради (айниқса кальций).  

Кобальт балиқларнинг қон айланишига катта таъсир кўрсатиб (эритроцитларни ва ундаги 

гемоглобин миқдорини кўпайтиради), асосий модда алмашинишни ҳамда ичак 

мускулларининг синтезини кучайтиради. Кобальтнинг етишмаслиги В12 витамини 

синтезини тўхтатиб қўяди. Лекин кобальтнинг балиқ организми учун шунчалик муҳим 

аҳамиятига қарамасдан олинган кўпчилик маълумотлар қарама-қарши характерга эга. 

Шунинг учун ҳам балиқ боқиладиган сув ҳавзаларида кобальтни ишлатиш йўлга 

қўйилмаган. Балиқларда йоднинг етишмаслиги бўқоқ касаллигини юзага келтиради. Йод 

ҳам балиқ организмига жабра ва тана юзаси орқали кириб боради.  

Балиқларнинг организмига мис, марганец ва цинк ҳам муҳим рол ўйнайди. Балиқ 

увилдириқлари, эмбрионлари ва личинкаларига 0,05 ва 0,5 мг/л сульфат цинкнинг 

таъсирида эмбрионнинг ривожланиши тезлашиб, личинкаларининг ҳаѐтчанлиги ошган. 

Дозанинг 5 мг/л га оширилиши увилдириқларнинг оталанишини пассайтириб, увилдириқ 

қобиғини емирилишига, етилиб улгурмаган эмбрион ҳосил бўлиши ва личинкалар 

ҳаѐтчанлигини пассайиб кетишига олиб келган. Ёши ҳар хил бўлган балиқлар ташлаган 

увилдириқларда цинкнинг миқдори фарқ қилиши аниқланган. 

Балиқ ўстиришда макро ва микроэлементларнинг қўлланиши илмий тадқиқотлар асосида 

ҳар бир конкрет шароитда текшириб кўрилгандан сўнг тавсия қилиниши керак. 

Балиқларнинг озуқа рационига минерал қўшимча равишда сапропелни ишлатиш мумкин. 

У ҳар хил тўқ рангдаги ўсимлик ва хайвон қолдиқларидан иборат бўлиб, чириган балчиқ 

деб ҳам юритилади. У чучук сувларнинг тубида қуюқа шаклда тўпланиб, кислородсиз 

шароитдаги секин парчаланѐтган тирик организмлар қолдиғидан иборат ва анаэроб 

микроорганизмлардан ташкил топган бўлади. Устки қисми бироз сарғиш кўринишда 

бўлиб, чуқурлашган сари зичлашиб сапрокола номини олади. Сапропел таркибида макро- 

ва микроэлементлар, витаминлар ҳамда биостимуляторлар жуда кўп бўлади. Айниқса 

кальций, фосфор, олтингугурт, темир ҳамда жуда кўп миқдорда микроэлементлар 

комплексидан ташкил топган бўлади. Шунингдек сапропел таркибида антибиотиклар ҳам 

топилган бўлиб, улар касаллик туғдирувчи микроорганизмларни ўсишига ҳалақит беради. 

Чала парчаланган органик моддалар орасида моддалар хилма-хиллиги жуда бой 

бўлганлиги сабабли сапропел қимматбаҳо доривор махсулот сифатида қишлоқ 

хўжалигининг жуда кўп сохаларида кенг қўлланиб келмоқда. Масалан, қўшимча овқат 

сифатида чўчқачилик фермаларида, сигирларни боқишда ва паррандачилик 

ташкилотларида кенг миқѐсда ишлатилади. Сув ҳавзаларидаги балиқларни боқишда 

сапропел озуқага қўшимча градиент сифатида Латвияда синаб кўрилган (В.Я. Вимба, 

1964). Уни зоғара балиқ озуқасига 20% миқдорда қўшилганда балиқлар вазни 46% га, сув 

ҳавзасининг ҳосилдорлиги эса 51,9 5 ошган. Зоғара балиқ сеголеткалари тирик қолиши 

32% кўпайган Сапропелни ҳам қўритиб майдалаш ва кукун шаклида бериш кўпроқ фойда 

беради. Ҳар хил сув ҳавзаларида сапопелнинг таркибий қисми бир хил бўлмаганлигини 

ҳисобга олиб уни ишлатишдан олдин кимѐвий таркибини аниқлаш керак бўлади. 

Кўриниб турганидек зоғара балиқнинг озуқа воситалари хилма-хил таркибда бўлиши 

мумкин. Ҳар бир балиқ боқиладиган хўжаликларда махаллий озуқа ресурсларига таянган 

ҳолда ўз рациони ҳамда унга қўшимча реагентларини доимий қилиб белгилаб олиши 

керак бўлади. Акс ҳолда озуқанинг тан нархи қимматлашиб, етказиб бериш доимийлигида 

узилиш юзага келиши мумкин. Шунинг учун ҳам кўпчилик мамлакатларда 

ишлатиладиган зоғора балиқ рационлари бир-биридан кескин фарқ қилинадиган ҳолларни 

кузатиш мумкин. Масалан Германиядаги балиқ хўжалик ташкилотларида боқиладиган 

зоғора балиқларнинг рационида қуруқ моддалар 87-91%, оқсил 30%, белгиланган. 

Комбикормнинг кимѐвий таркиби эса қуйидагича: қуруқ моддалар – 87,5-91,3%; 

қуритилмаган протеин 23,6-41,9%; 2,2-4,7%, кул моддаси 3,9-12,9%. Ана шундай 

таркибдаги комбикорм билан зоғора балиқларни кунига вазнига нисбатан 1,4% хисобида 5 

– 6 марта озиқлантирилган. 

Бугунги кунда аҳолини балиқ ва балиқ маҳсулотларига бўлган эҳтиѐжни қондириш 

кечиктириб бўлмайдиган долзарб вазифалардан бири. Аммо нафақат вилояда балки 

Республикада балиқчиликни ривожлантириш, кўп миқдорда балиқ етиштириш орқали 

аҳолига арзон нархларда балиқ етиштиришни йўлга қўйиш мумкин. 

